
Die Leer Van Die Nikolaiete

Openbaring 2:15: “So het jy ook mense wat vashou aan die
leer van die Nikolaiete, wat Ek haat.”

U sal onthou dat ek in die bespreking van die Efésiese
Kerkeeu verduidelik het dat die woord Nikolaiete afkomstig is
van twee Griekse woorde: Nikao, wat beteken om te oorwin, en
Lao, wat lekedom beteken. Nikolaitisme beteken dus “om die
lekedom te oorwin”. Waarom is dit nou so 'n verskriklike ding?
Dit is verskriklik omdat God nooit Sy kerk in die hande van 'n
verkose leierskap geplaas het wat beweeg het met 'n politieke
gesindheid nie. Hy het Sy kerk geplaas in die sorg van
God-bestemde, Geesvervulde, Woorduitlewende manne wat die
mense lei deur hulle te voed op die Woord. Hy het nie die
mense in klasse geskei sodat die massa deur 'n heilige
priesterdom gelei word nie. Dit is waar dat die leierskap heilig
moet wees, maar so ook moet die hele gemeente dit wees.
Verder vind ons nérens in die Woord waar priesters of
predikante of sulke middelaars tussen God en die mense is nie,
en daar is ook nie 'n aanduiding dat hulle geskei word in hul
aanbidding van die Here nie. God wil hé dat almal Hom moet
liefhé en Hom saam dien. Die Nikolaitisme vernietig daardie
beginsels en in plaas daarvan skei dit die bedienaars en die volk
en maak dit die leiers here en meesters in plaas van dienaars.
Hierdie leer het in der waarheid sy oorsprong in 'n daad in die
eerste kerkeeu. Dit blyk dat daar 'n probleem was met twee
woorde: ‘ouderlinge’ (priesters) en ‘opsieners’ (biskoppe).
Alhoewel die Skrif wys dat daar verskeie ouderlinge in elke kerk
is, het sommige persone (onder andere Ignatius) begin om te
leer dat die idee van 'n biskop was dat hy voorkeur of gesag en
beheer oor die ouderlinge het. In werklikheid dui die woord
‘ouderling’ op wie die persoon is, terwyl die woord ‘biskop’ die
amp van dieselfde persoon aandui. Die ouderling is die man.



Biskop is die amp van die man. “Ouderling” het nog altyd, en sal
altyd, dui op 'n man se chronologiese ouderdom in die Here. Hy
is 'n ouderling, nie omdat hy verkose of bevestig is nie, maar
omdat hy OUER IS. Hy is meer ryp, opgelei, nie 'n beginner nie,
betroubaar weens sy ervaring en lang beproefde bewys van sy
Christelike ondervinding. Maar nee, die biskoppe het nie gehou
by die sendbriewe van Paulus nie; hulle het hulle liewer gewend
tot Paulus se verslag in die tyd waarin hy die ouderlinge van
Efese na Milite herroep het in Hand. 20. In vers 17 staan daar dat
‘ouderlinge’ laat roep is en dan in vers 28 word hulle ‘opsieners’
(biskope) genoem. Hierdie biskoppe, (ongetwyfeld
polities-geinspireerd en gretig vir mag) het volgehou dat Paulus
aangedui het dat ‘opsiener’ meer beteken het as die plaaslike
ouderling met 'n amptelike hoedanigheid slegs in sy eie kerk. Vir
hulle was 'n biskop nou 'n persoon met uitgebreide gesag oor
talle plaaslike leiers. So 'n konsep was nég Skriftuurlik nég
histories en nogtans het 'n man soos Policarpus na sodanige
organisasie oorgeleun. So is dit, wat begin het as 'n daad in die
eerste kerkeeu, 'n letterlike leerstelling gemaak, wat dit vandag
nog is. Biskoppe maak nog aanspraak op magte om mense te
beheer en om met hulle te handel soos hulle wil en om hulle in
die bediening te plaas waar hulle wil. Dit misken die leierskap
van die Heilige Gees Wat gesé het’ “Sonder nou Barnabas en
Paulus vir My af vir die werk waarvoor Ek hulle geroep het”. Dit is
anti-Woords en anti-Christus. Matt. 20:25-28: “Maar Jesus het
hulle na Hom geroep en gesé: Julle weet dat die owerstes van
die nasies oor hulle heers en die groot manne oor hulle gesag
uitoefen; maar s6 moet dit onder julle nie wees nie; maar elkeen
wat onder julle groot wil word, moet julle dienaar wees. En
elkeen wat onder julle die eerste wil word, moet julle dienskneg
wees; net soos die Seun van die mens nie gekom het om gedien
te word nie, maar om te dien en Sy lewe te gee as 'n losprys vir
baie” Matthels 23:8-9: “Maar julle, laat jul nie Rabbi noem nie,
want Een is julle leermeester: Christus, en julle is almal broeders.

En julle moet niemand op die aarde julle vader noem nie, want
een is julle Vader, Hy wat in die hemele is.”

Ten einde dit nog duideliker te stel, laat my die Nikolaitisme
s6 verduidelik: U sal onthou dat daar in Openb. 13:3 staan: “En
ek het een van sy koppe gesien net of dit dodelik gewond was,
en sy dodelike wond is genees. En die hele wéreld het
verwonderd agter die dier aan gegaan.” Ons weet nou dat die
gewonde kop die heidense Romeinse Ryk was, daardie groot,
politieke wéreldmag. Hierdie kop het weer herrys as die
“Rooms-Katolieke geestelike ryk”. Let nou mooi op. Wat het die
politieke, heidense Rome gedoen wat die grondslag van haar
sukses gevorm het? Dit was'n geval van “verdeel en oorwin”. Dit
was die saad van Rome — verdeel en oorwin. Haar ystertande
het verskeur en verorber, Wat sy verskeur en verorber het, kon
nie herrys nie, soos toe sy Kartago vernietig en verstrooi het.
Dieselfde saad van yster het in haar gebly toe sy as die valse
kerk herrys het, en haar beleid het dieselfde gebly — verdeel en
oorwin. Dit is wat Nikolaitisme is, en God haat dit.

Dit is 'n welbekende historiese feit dat, toe hierdie dwaling in
die kerk ingesluip het, mense begin het om mee te ding om die
amp van biskop te beklee, met die gevolg dat hierdie posisie
aan die meer geleerde en materieel vooruitstrewende en polities
gesinde manne, gegee was. Menslike kennis en programme het
begin om die plek van die Goddelike wysheid in te neem, en die
Heilige Gees was nie meer in beheer nie. Dit was inderdaad 'n
tragiese euwel want die biskoppe het begin aanvoer dat dit nie
meer nodig was om 'n deursigtige Christelike karakter te hé ten
einde die Woord of die kerkplegtighede te bedien nie,
aangesien dit die elemente en die seremonie was wat getel het.
Dit het bose manne (verleiers) die kans gegee om die kudde
uitmekaar te skeur.

Nadat dié mensgemaakte leerstelling van die verheffing van
biskoppe tot 'n posisie wat nie in die Skrif aan hulle toegeken is

nie, posgevat het, was die volgende stap die toekenning van
gegradeerde titels wat 'n godsdienstige hiérargie ten gevolg
gehad het; want sommer gou was daar aartsbiskoppe oor
biskoppe en kardinale oor die aartsbiskoppe en teen die tyd van

Bonifacius die derde was daar 'n pous oor almal, ’'n
Opperpriester.

Hiermee het die Nikolaitiese leer en die samesmelting van die
Christelike en Babiloniese godsdiens, ten gevolg gehad dit wat
Esegiél gesien het in Hoofstuk 8:10: “Ek gaan toe in en kyk, en
daar was allerhande afbeeldinge van afskuwelike kruipende en
viervoetige diere, en allerhande drekgode van dié huis van Israel
wat al rondom op die muur uitgesny was.” Openbaring 18:2: “En
hy het met 'n groot stem kragtig uitgeroep en gesé: Geval, geval
het die groot Babilon, en dit het geword 'n woonplek van duiwels
en 'n versamelplek van allerhande onreine geeste en 'n
versamelplek van allerhande onreine en haatlike voéls, omdat al
die nasies gedrink het van die wyn van die grimmigheid van haar
hoerery.”

Hierdie Nikolaitiese leerstelling, hierdie reél wat in die kerk
vasgestel is, is egter nie sonder meer deur al die mense aanvaar
nie, want hulle kon die enkele briewe of besprekings van die
Woord lees wat deur die een of ander vroom persoon geskryf is.
Wat het die kerk dus gedoen? Dit het die regverdige
leermeesters  geékskommunikeer en die perkamentrolle
verbrand. Hulle het gesé: “Dit verg spesiale opleiding om die
Woord te lees en te verstaan. Kyk, selfs Petrus het gesé dat baie
dinge wat Paulus geskryf het, moeilik was om te verstaan.” Nadat
hulle die Woord weggeneem het van die mense, was dit nie lank
nie of die mense kon slegs luister na wat die priester te sé het en
kon hulle slegs doen wat hy hulle gesé het om te doen. Hulle het
dit God en Sy heilige Woord genoem. Hulle het die verstand en
lewens van die volk oorgeneem en hulle die dienaars van 'n
despotiese priesterskap gemaak.

As u nou bewyse wil hé vir die stelling dat die Katolieke Kerk
die lewe en verstand van mense eis, luister net na die edik van
Theodosius X. Die Eerste Edik van Theodosius.

Hierdie edik is uitgevaardig onmiddelik nadat hy deur die
Eerste Kerk van Rome gedoop is. “Ons drie keisers wil hé dat
ons onderdane onwrikbaar hou by die godsdiens wat deur
Petrus aan die Romeine geleer is, wat getrou deur tradisie
bewaar is en wat nou bely word deur die pous, Damasus van
Rome, en deur Petrus, biskop van Alexandrig, 'n man van
Apostoliese heiligheid volgens die instellinge van die Apostels en
die leer van die Evangelie; laat ons glo in een Godheid van die
Vader, die Seun, en die Heilige Gees, van gelyke majesteit in die
Heilige Drieeenheid. Ons beveel dat die volgelinge van hierdie
geloof Katolieke Christene genoem word; ons brandmerk al die
sinnelose volgelinge van die ander godsdienste met die
Skandnaam van ketters en verbied dit dat hul heimlike
samekomste die naam van kerke verkry. Afgesien van die
verdoeming deur die goddelike geregtigheid, moet hulle ook die
swaar straf verwag wat ons gesag, gelei deur goddelike wysheid,
paslik sal ag...”

Die wyftien strafwette wat hierdie keiser in soveel jaar
uitgevaardig het, het die evangeliste alle regte ontneem om hul
godsdiens te beoefen, alle staatsposte van hulle ontneem, en
hulle gedreig met boetes, beslaglegging, verbanning en selfs, in
sekere gevalle, die dood.

Weet u wat? Ons stuur vandag weer vinnig daarop af.

Die Rooms Katolieke Kerk noem haarself die Moederkerk, die
eerste of oorspronklike kerk. Dit is absoluut korrek. Sy was die
oorspronklike Eerste Kerk van Rome wat teruggeval het in
sonde. Dit was die eerste kerk wat georganiseer het. In haar
word die dade en dan die leer van die Nikolaiete aangetref.
Niemand sal ontken dat sy 'n moeder is nie. Sy is 'n moeder en

het dogters voortgebring. 'n Dogter kom voort uit 'n vrou. 'n Vrou,
gekleed in skarlaken, sit op sewe heuwels van Rome. Sy is 'n
hoer en het dogters gebaar. Daardie dogters is die Protestante
kerke wat uit haar voortgekom het en toe weer heeltemal
teruggegaan het in organisasie en Nikolaitisme. Hierdie Moeder
van die dogterkerke word 'n hoer genoem. Dit is 'n vrou wat
ontrou is aan haar huweliksbeloftes. Sy was met God getroud en
het toe gaan hoereer met die duiwel en in haar hoereerdery het
sy dogters voortgebring wat net soos sy is. Hierdie
moeder/dogter-verbinding is anti-Woord, anti-Gees en gevolglik
anti-Christies. Ja, ANTICHRIS.

Voordat ek verder gaan, wil ek net noem dat daardie vroeé
biskoppe van mening was dat hulle b6 die Woord gestaan het.
Hulle het mense vertel dat hulle hul sondes kon vergewe as
daardie sondes bely word. Dit was nooit die waarheid nie. In die
tweede eeu het hulle begin om babas te doop. Hulle het,
inderdaad, die doop tot wedergeboorte beoefen. Geen wonder,
dan, dat mense vandag verwar is nie. As hulle destyds, s6 kort
na Pinkster, reeds verwar was, is hulle vandag, 2000 jaar na die
oorspronklike waarheid, in 'n desperate situasie.

O, Kerk van God, daar is slegs één hoop. Keer terug tot die
Woord en bly daarby.

DIE LEERSTELLING VAN BILEAM

Openb. 2:14: "Dat jy daar mense het wat vashou aan die leer
van Bileam wat Balak geleer het om 'n struikelblok voor die
kinders van Israel te werp, naamlik om afgodsoffers te eet en te
hoereer.”

Daar kan nie net 'n Nikolaitiese stelsel in die kerk wees
sonder dat hierdie ander leerstelling ook in die prentjie kom nie.
U sien, as mens die Woord van God en die leiding van die Gees
as 'n wyse van aanbidding wegneem (hulle wat My aanbid, moet



My aanbid in Gees es in waarheid) moet aan die mense 'n ander
vorm van aanbidding as plaasvervanger gegee word, en
plaasvervanging spel Bileamisme.

As ons wil verstaan wat die leer van Bileam in die
Nuwe-Testamentiese kerk beteken, moet ons teruggaan en kyk
wat dit in die Ou-Testamentiese kerk was, dit toepas op daardie
derde kerkeeu, en dit dan deurvoer tot vandag.

Die geskiedenis is opgeteken in Numeri Hoofstuk 22 tot 25.
Nou weet ons dat Israel die uitverkore volk van God was. Hulle
was die Pinkstergroep van hul tyd. Hulle het skuiling onder die
bloed gevind, hulle was almal in die Rooi See gedoop en hulle
het uit die waters opgestaan in die Gees, en gedans met die
energie van die Heilige Gees, terwyl Miriam, die profetes, haar
tamboeryn gespeel het. Wel, nadat hulle 'n tyd lank getrek het,
het die kinders van Israel by Moab gekom. U onthou wie Moab
was. Hy was die seun van Lot by een van sy eie dogters, en Lot,
op sy beurt, was 'n neef van Abraham, dus was Israel en Moab
familie. Ek wil hé dat u dit moet insien. Die Moabiete het die
waarheid geken, of hulle nou daarvolgens gelewe het of nie.

Israel het dus by die grense van Moab gekom en
boodskappers na die koning gestuur om te sé: “Ons is broers.
Laat ons deur jou land trek. As ons mense of diere enigiets eet of
drink, sal ons met graagte daarvoor betaal”. Maar koning Balak
het baie opgewonde geword. Die hoof van daardie Nikolaitiese
groep was nie van plan om die kerk te laat deurgaan met al sy
tekens en wonders en verskillende openbarings van die Heilige
Gees nie, met hul aangesigte wat skyn met die heerlikheid van
God nie. Hy kon dit nie waag nie, want hy sou moontlik van sy
volgelinge verloor. Dus het Balak deurgang aan Israel geweier.
Hy was inderdaad sé bang vir hulle dat hy 'n gehuurde profeet,
Bileam, gestuur het om as middelaar tussen hom en God op te
tree en om die Almagtige te versoek om Israel te vervioek en
hulle magteloos te maak. Bileam, gretig om deel te neem aan

politiecke sake en om 'n gesiene man te word, was maar te bly
om dit te doen. Wetende dat hy tot God moes nader en 'n
oudiénsie van Hom moes verkry om die volk te
vervioek — aangesien hy dit nie uit homself kon doen nie — het
hy gegaan om van God toestemming te vra of hy kon gaan. s dit
nie net soos die Nikolaiete wat ons vandag by ons het nie? Hulle
vervioek almal wat nie hul weg wil gaan nie.

Toe Bileam God om toestemming gevra het om te gaan, het
God hom afgewys. Ai, dit het seergemaak! Nogtans het Balak
aangedring en hom selfs groter belonings en eer beloof. Dus het
Bileam teruggegaan na God toe. Een antwoord van God behoort
genoeg te gewees het. Maar nie vir die eiesinnige Bileam nie.
Toe God sy hardkoppigheid aanskou, het Hy vir hom gesé om
op te staan en te gaan. Hy het gou sy donkie opgesaal en gery.
Hy behoort te besef het dat dit slegs God se toelaatbare wil was
en dat hy nie instaat sou wees om hulle te vervioek nie, al sou hy
twintig keer gaan en twintig keer probeer. Is die mense vandag
nie net soos Bileam nie! Hulle glo in drie gode, word gedoop in
drie titels in plaas van die NAAM, en nogtans sal God die Gees
vir hulle stuur, soos met Bileam, en hulle sal voortgaan om te glo
dat hulle presies reg is; in hierdie opsig is hulle perfekte
Bileamiete. Sien u, die leerstelling van Bileam. Gaan maar voort.
Maak soos u wil. Hulle sé: “Wel, God het ons geseén. Alles is
seker reg.” Ek weet dat Hy u geseén het. Ek ontken dit nie. Maar
dit is dieselfde organisatoriese weg wat Bileam gevolg het. Dit is
uittarting van God se Woord. Dit is 'n valse leerstelling.

Dus het Bileam halsoorkop in die pad geval, totdat 'n engel
van God sy weg versper het. Daardie profeet (biskop, kardinaal,
voorsitter, president en algemene opsiener) was so verblind, was
Geestelike dinge betref, deur die gedagte aan eer en glorie en
rykdom, dat hy nie die engel met die ontblote swaard kon
raaksien nie. Daar het hy gestaan om die weg van die ontstoke
profeet te versper. Die klein donkie het hom gesien en herwaarts

en derwaarts gekoes totdat hy uiteindelik Bileam se voet teen 'n
klipmuur gestamp het. Die donkie het gaan staan en wou nie
verder gaan nie. Hy kon nie. Dus het Bileam afgespring en hom
begin slaan. Die donkie het toe met Bileam begin praat. God het
daardie donkie in 'n taal laat praat. Daardie donkie was nie 'n
baster gewees nie; hy was uit die oorspronklike saad. Hy het vir
die verblinde profeet gesé: “Is ek nie jou esel nie, en het ek jou
nie getrou gedra nie?” Bileam het geantwoord: “Ja, ja, jy is my
esel, en jy het my getrou vervoer, tot nou toe; en as jy nie nou
loop nie, gaan ek jou doodmaak....whoa! Wat is hierdie
gepraat met 'n donkie? Dis snaaks; ek dog ek hoor die donkie
praat en ek het hom terug geantwoord.”

God het altyd in tale gespreek. Hy het by Bélsasar se fees
gespreek, en ook by Pinkster. Hy doen dit weereens vandag. Dit
is 'n waarskuwing van die spoedig komende oordeel.

Eers toe was die engel sigbaar gemaak vir Bileam. Hy het vir
Bileam gesé dat as dit nie vir die donkie was nie, hy selfs nou
dood sou gewees het, omdat hy God versoek het. Maar toe
Bileam beloof het om terug te gaan, was hy gestuur met die
waarskuwing om net te sé wat God hom gee.

Dus het Bileam voortgegaan en sewe altare gebou vir die rein
offerdiere. Hy het 'n ram geslag as teken van die komende
Messias. Hy het geweet wat om te doen om tot God te nader. Hy
het die meganika presies reg gehad; maar nie die dinamika nie;
net soos vandag. Kan u dit nie insien nie Nikolaiete? Daar was
Israel, daar in die vallei, besig om dieselfde offerande te offer en
dieselfde dinge te doen, maar slegs één het die tekens gehad
wat hom gevolg het. Slegs één het God in hulle midde gehad.
Vorm sal u nérens bring nie. Dit kan nie die plek van Geestelike
manifestasie inneem nie. Dit is wat by Nicéa gebeur het. Hulle
het die leer van Bileam verkondig, nie die leer van God nie. En
hulle het gestruikel; ja, hulle het geval. Hulle het dooie manne
geword.

Nadat die offer gebring is, was Bileam gereed om te
profeteer, maar God het sy tong gebind en hy kon hulle nie
vervloek nie. Hy het hulle geseén.

Balak was baie kwaad, maar Bileam kon niks omtrent die
profesie doen nie. Dit was gespreek deur die Heilige Gees. Dus
het Balak vir Bileam aangesé om af te gaan in die vallei, na 'n
ander plek, om te sien of daar nie moontlik een of ander manier
was waardeur hy hulle kon vervloek nie. Die taktiek wat Balak
gebruik het, is dieselfde taktiek wat hulle vandag ook gebruik.
Die groot denominasies sien neer op die kleiner groepe en
enigiets wat hulle daar vind om 'n skandaal van te maak, gryp
hulle aan en verkondig dit wyd en syd. As een van die moderne
mense in sonde leef, sé niemand iets daarvan nie; maar laat een
van die uitverkorenes net in die moeilikheid kom en elke koerant
basuin dit uit oor die land. Ja, Israel het sy swak (vieeslike)
plekke gehad. Daar was dié sy wat onprysenswaardig was, maar
ten spyte van hul onvolmaaktheid, het hulle deur die doel van
God wat deur uitverkiesing werk, deur genade en nie deur
werke nie, HET HULLE BEDAGS DIE WOLK EN SNAGS DIE
VUURKOLOM GEHAD, DIE GESLANE ROTS, DIE KOPERSLANG
EN DIE TEKENS EN WONDERS. Hulle was bekragtig — nie in
hulself nie, maar in God.

God het geen respek vir daardie Nikolaiete gehad met hul
PhD’s en LLD's en DD’s en hul puik organisasies en alles
waaroor 'n mens kon spog nie; maar Hy het Israel gerespekteer,
want hulle het die bekragtigde Woord in hulle midde gehad.
Israel het sekerlik nie te aanskoulik gelyk nie, gesien in die lig
dat hulle pas halsoorkop uit Egipte gevlug het; maar sy was
nogtans 'n geseénde volk. Al wat Israel vir 300 jaar geken het,
was om skape op te pas, landerye te bewerk en as slawe te
werk in vrees van die dood onder die Egiptenare; maar nou was
sy vry. Sy was 'n geseénde volk deur die soewereiniteit van God.
Moab het sekerlik op Israel neergesien; so ook al die ander

nasies. 'n Georganiseerde groep sien altyd neer op 'n
ongeorganiseerde groep en sal altyd laasgenoemde met
vasberadenheid ¢f in die organisasie intrek &f hulle vernietig as
hulle nie in die organisasie wil inkom nie.

Nou kan iemand wel vra: “Broer Branham, wat laat u dink dat
Moab georganiseer was en Israel nie? Waar kry u daardie idee?”
Ek kry dit hier in die Bybel. Dit is alles hier uitgebeeld in tipes.
Alles wat in die Ou Testament in verhaalvorm geskrywe staan, is
geskrywe vir ons ter vermaning sodat ons daaruit kan leer. Hier
staan dit in Numeri 23:9: “Want van die top van die rotse af sien
ek hom, en van die heuwels af aanskou ek hom. Kyk, 'n volk wat
AFGESONDERD woon en hom NIE TOT DIE NASIES REKEN
NIE.” Daar is dit. God Wat afkyk van die rotse af, nie in een of
ander vallei om hul slegte hoedanighede te veroordeel nie; God
Wat hulle sien soos Hy hulle wou sien — vanuit die hoogte van
liefde en genade. Hulle het AFGESONDERD gewoon en hulle
was nie georganiseer nie. Hulle het nie 'n koning gehad nie.
Hulle het 'n profeet gehad, en daardie profeet het God in hom
gehad deur die Gees; en die Woord het tot die profeet gekom
en die Woord het tot die volk uitgegaan. Hulle was nie 'n lid van
die V.V.O. nie. Hulle was nie lid van die Wéreldraad van Kerke, of
die Baptiste, of die Presbiteriane, of die “Assembly of God”, of
enige ander groep nie. Dit was nie vir hulle nodig om aan so iets
te behoort nie. Hulle was verenig met God. Hulle het geen raad
van enige raadsorganisasie nodig gehad nie — hulle het “So
spreek die Here” in hulle midde gehad. Halleluja!

Ten spyte van die feit dat Bileam die regte benadering tot God
geken het en in staat was om 'n openbaring van die Here te
bring deur 'n spesiale vergunning van krag, was hy nogtans, ten
spyte van alles, 'n biskop van die valse groep. Kyk wat het hy
nou gedoen om die guns van Balak te verwerf? Hy het 'n plan
beraam waardeur God verplig sou wees om Israel met die dood
te straf. Net soos die Satan geweet het dat hy vir Eva kon verlei

{haar in vieeslike sonde laat verval) en sodoende veroorsaak dat
God Sy beloofde straf vir die sonde, naamlik die dood, uitvoer,
s6 het Bileam geweet dat, as hy Israel sover kon kry om sonde te
pleeg, God hulle met die dood sou méés straf. Dus het hy 'n
plan beraam om hulle oor te lok om te kom deelneem aan die
sonde. Hy het uitnodigings uitgestuur na die fees van Baal-Peor
(kom oor en kom aanbid saam met ons). Nou lIsrael, het
ongetwyfeld, die feeste van die Egiptenare gesien, dus het hulle
nie gevoel dit was te verkeerd net toe te kyk en miskien met die
mense te eet nie. (Wat is in elk geval verkeerd met
gemeenskap? Ons is mos veronderstel om hulle lief te hé, nie
waar nie, of hoe kan ons hulle dan wen?) Om vriendelik te wees
het niemand nog ooit kwaad aangedoen nie — altans, so het
hulle gedink, maar toe daardie seksbehepte Moabitiese vroue
begin dans en ontklee terwyl hulle rondgedraai en hulle “rock 'n
roll” en “twist” gedoen het, het wellus in die Israeliete opgewel
en hulle tot owerspel gedryf;, en God, in wraak, het
twee-en-veertig duisend van hulle met die dood getref.

Dit is wat Konstantyn en sy opvolgers gedoen het by Nicéa en
na Nicéa. Hulle het die mense van God uitgenooi om die
kongres by te woon, en toe die kerk gaan sit het om te eet, en
opgestaan het om te speel (deel te neem aan kerkformuliere,
seremonies, en heidense feeste wat na Christelike rites vernoem
is) was sy in 'n lokval betrap; sy het owerspel gepleeg, en God
het uitgestap.

Wanneer enige mens hom wegdraai van die Woord van God
en by 'n kerk aansluit in plaas daarvan om die Heilige Gees te
ontvang, sterf daardie mens. Dood! Dit is wat hy is. Moenie lid
word van 'n kerk nie. Moenie in organisasie verstrengel raak en
met leertstellings en tradisies of enigiets wat die plek van die
Woord of die Gees inneem nie, of u is dood. Alles is verby. U is
dood. Vir ewig geskei van God!

Dit is wat sedertdien in elke kerkeeu gebeur het. God verlos
die mense. Hulle word vrygemaak deur die bloed, geheilig deur
die Woord, gaan deur die waters van die doop en word vervul
met die Gees; maar na 'n tyd verflou die eerste liefde en kry
iemand die plan dat hulle behoort te organiseer ten einde hulself
te bewaar en 'n naam te maak; en dan organiseer hulle hulself
terug tot in die tweede geslag — en selfs verder terug. Hulle
besit nie meer die Gees van God nie, net 'n vorm van
aanbidding. Hulle is dood. Hulle het hulself verbaster met leringe
en vorm, en daar is geen lewe in hulle nie.

So het Bileam vir Israel owerspel laat pleeg. Weet u dat fisiese
hoerery gepleeg word in presies dieselfde gees wat die
grondslag van georganiseerde godsdiens vorm? Ek sé die gees
van hoerery is die gees van organisasie. Alle hoereerders sal hul
plek vind in die poel van vuur. Dit is wat God van organisasie
dink. Ja gewis, die hoer en haar dogters sal in die poel van vuur
beland.

Denominasies is nie uit God nie. Hulle was nog nooit en sal
dit nooit wees nie. Dit is 'n verkeerde gees wat die mense van
God in hiérargie en lekedom verdeel; en dit is derhalwe 'n
verkeerde gees wat die mense van die mense skei. Dit is wat
organisasie en denominasie doen. Deur te organiseer skei hulle
hulself van die Woord van God en betrek hulle hulself in
geestelike owerspel.

Let nou op dat Konstantyn spesiale feeste vir die volk gehou
het. Dit was ou heidense feeste met nuwe name wat uit die kerk
geneem is, of in sommige gevalle is Christelike seremonies
geneem en met heidense seremonies misbruik. Hy het die
aanbidding van die songod geneem en dit verander na
aanbidding van die Seun van God. In plaas daarvan om dit op
21 Desember te vier, wat die datum is waarop hulle altyd die
fees van die songod gevier het, het hulle die datum verskuif na

25 Desember en dit die verjaardag van die Seun van God
genoem. Ons weet dat Hy in April gebore is, wanneer die lewe
bot, nie in Desember nie. Hulle het die fees van Astarte geneem
en dit die Paasfees genoem waarby die Christen veronderstel is
om die dood en opstanding van die Here te gedenk. In
werklikheid was dit 'n heidense fees ter ere van Astarte.

Hulle het altare in die kerk geplaas. Hulle het beelde
ingebring. Hulle het die sogenaamde leringe van die apostels
aan die mense verkondig, alhoewel u nie 'n woord daarvan in
die Bybel sal vind nie. Hulle het die mense die aanbidding van
afgestorwenes geleer en sodoende die Roomse Katolieke Kerk
die grootste spiritistekerk ter wéreld gemaak. Elke haatlike voél
was in daardie kou. 'n Mens vind dat die Protestante, met hul
organisasie, dieselfde ding doen.

Hulle het dinge geéet wat aan afgode geoffer is. Hiermee
bedoel ek nou nie dat hulle letterlik vieis geéet het wat aan
afgode geoffer is nie. Alhnoewel Jerusalem se raad hom teen
sulke dinge uitgespreek het, het Paulus dit nie ernstig verdoem
nie, want hy het gesé dat die afgode niks was nie. Dit was net 'n
gewetensaak, behalwe waar dit 'n swakker broeder gekrenk het,
in welke geval dit dan nie toegelaat was nie. En verder: Hierdie
openbaring het te doen met die heidene en nie met die Jode
nie, aangesien hierdie heidense kerke is. Ek beskou dit in
dieselfde lig waarin ek die woorde van die Here beskou: “As julle
nie die viees van die Seun van die Mens eet en Sy bloed drink
nie, het julle geen lewe in julleself nie. Die mens sal nie van
brood alleen lewe nie maar van elke woord wat deur die mond
van God uitgaan.” U kan sien dat eet in werklikheid deelname
beteken in die geestelike sin. Dus, toe hierdie mense hulle
neergebuig het voor die beelde, kerse aangesteek het, heidense
vakansiedae aanvaar het, hul sondes aan mense bely het (wat
alles tot die duiwelse godsdiens behoort) was hulle deelgenote
saam met die duiwel en nie saam met die Here nie. Dit was

afgodediens, of hulle dit nou wou erken of nie. Hulle kan praat
soveel as hulle wil dat die altare en die reukwerk slegs daar is
om hulle aan die gebede van die Here te herinner, of wat hulle
ookal dink dit beteken; en hulle kan sé dat as hulle voor 'n beeld
bid, dit slegs gedoen word om die gebede te blemtoon; en dat,
wanneer hulle voor die priester bieg, hulle dit inderdaad in hul
hart voor God doen, en wanneer hulle sé dat die priester hulle
vergwe, hy dit slegs in die Naam van die Here doen; hulle kan sé
wat hulle wil, maar hulle neem deel aan die welbekende
Babiloniese, Sataniese godsdiens, en hulle het hulleself verbind
aan afgode en hulle het geestelike owerspel gepleeg, wat die
dood beteken. Hulle is dood.

S6 is die kerk en die staat getroud. Die kerk het haarself met
afgode verbind. Met die mag van die staat agter hulle, het hulle
nou gevoel dat “die koninkryk gekom het en dat God se wil
toegepas is op die aarde” Geen wonder dat die
Rooms-Katolieke Kerk nie wag op die wederkoms van die Here
Jesus nie. Hulle is nie aanhangers van die duisendjarige ryk nie.
Hulle het hul duisend jaar hier op aarde. Die pous heers op die
oomblik en God regeer in hom. Dus wanneer Hy kom, volgens
hulle, méét dit wees wanneer die nuwe hemel en die nuwe
aarde voorberei word, maar hulle is verkeerd. Die pous is die
hoof van die valse kerk en daar gaan 'n duisendjarige vrederyk
wees, maar wanneer dit plaasvind, sal hy nie daar wees nie. Hy
sal érens anders wees.

DIE WAARSKUWING

Openbaring 2:16: “"Bekeer jou; anders kom Ek gou na jou toe
en sal teen hulle oorlog voer met die swaard van My mond.”

Wat anders kan Hy sé? Kan God die sonde van hulle wat Sy
Naam tevergeefs gedra het, oorsien? Daar is slegs één manier
om genade in die uur van sonde te bekom, BEKEER U. Bely dat
u verkeerd is. Kom na God vir vergifnis en vir die Gees van God.

Dit is 'n opdrag van God. Om ongehoorsaam te wees, is die
dood, want Hy sé: "Ek sal oorlog voer met jou met die swaard
van My mond.” Die dier het met die heiliges oorlog gevoer, maar
God sal teen die dier oorlog voer. Diegene wat teen die Woord
geveg het, sal eendag vind dat die Woord hulle beveg. Dit is 'n
ernstige saak om weg te neem van, of by te voeg by, die Woord
van God. Want wat anders as dood en vernietiging sal die einde
wees van hulle wat dit verander het om hulle te pas? Nogtans
roep die genade van God: “Bekeer jou!” O, hoe soet is die
gedagtes van bekering. Leeg kom ek met hande oop; in u kruis
is al my hoop. Ek bring my verdriet. Dit berou my dat ek is wat ek
is, en wat ek gedoen het. Nou is dit die bloed en niks anders as
die bloed van Jesus nie. Wat sal dit wees? Bekering, of die
swaard van die dood? Die keuse is u sin.

(Uit ’n Eksposisie van die Sewe Kerkeeue)

